
Vilmund Jacobsen

Hóskvøldið 28. november 
klokkan 21 fer Norrøna úr 
Føroyum til Danmarkar á 
árliga jólatúrin, sum hes­
in túrur verður róptur.

Martin Dam Joensen, 
søluleiðari hjá Smyril 
Line í Føroyum, sigur, 
at hesin túrur er longu 
væl seldur, og hann ivast 

onga løtu í, at jólatúrurin 
aftur í ár verður útseldur. 

- Hetta er ein túrur, 
har skipað verður við 
flutningi við bussi til 
og úr Hjørring og Ål­
borg. Tað tekur bert ein­
ar 20 minuttir at koyra 
til Hjørring – og kanska 
ein tíma ella so at koyra 
til Ålborg, og í báðum 
býunum verður steðgað 

við stórar keypsmið­
støðir.

Martin Dam Joensen 
sigur, at Norrøna verður 
í Hirtshals leygarmorgun 
klokkan 10, og hon liggur 
til klokkan 21. 

- Fólk skulu verða um­
borð aftur eina tíma fyri 
fráferð, men her hava 
ferðafólk fleiri tímar í 
landi.

Bilur sum kuffert
Tað eru nógv, sum fara 
jólatúrin uttan bil, men 
tað eru eisini fleiri, 
ið hava bilin við sum 
”kuffert”, sum sølu­
leiðarin tekur til.

- Onnur hava kanska 
børn ella familju at vitja 
í Hirtshals ella granna­
býum og hava tískil bilin 
við, soleiðis at tey sjálvi 

FERÐAST

JÓLATÚRURIN 
GONGUR SUM 
HEITT BREYÐ
- Tey, sum ætla sær við á jólatúrin, kunnu ikki bíða leingi 
aftrat, sigur Martin Dam Joensen hjá Smyril Line

Bindi­
konu­
túrur til 
Íslands

Vilmund Jacobsen

Hetta verður fyrstu 
ferð, at Norrøna ger ein 
bindikonutúr, og ikki 
so løgið er hugskotið 
sprottið úr Fuglafirði, 
har tey seinnu árini 
hava skipað fyri bindi­
festivali, sum hevur 
havt velduga stóra 
undirtøku.

Martin Dam Joen­
sen sigur, at bindi­
konutúrurin verður í 
døgunum, 4.-7. mai.

- Farið verður úr 
Føroyum mánadag 
og komið verður til 
Íslands týsmorgun. 
Síðan liggur Norrøna 
á Seyðisfirði til umleið 
klokkan 20 mikukvøld 
og er heima aftur í Før­
oyum hósdag.

Martin Dam Joen­
sen vísir á, at á bindi­
konutúrinum verða 
eitt nú fyrilestrar, 
verkstovur, mótasýn­
ing og onkur bindi­
kapping umborð.

Við á ferðini til Ís­
lands og heim aftur 
verður eisini kenda 
danska bindikonan, 
Christel Seyfarth, sum 
fer at hava fyrilestrar, 
workshops og móta­
sýning. 

- Elspa Petersen fer 
at tosa um Marjunar­
binding, limir úr Fugla­
fjarðar Heimavirkis­

felag fara at vísa fram 
tógvgrafitti (street­
binding), og umboð frá 
Hvalbiar skúla fara at 
greiða frá um Bindi­
klubbabøkurnar, sum 
eldru næmingarnir 
á skúlanum geva út 
saman við lærarum 
sínum.

Vitjanir í Íslandi
Meðan Norrøna liggur 
í Íslandi í hálvt annað 
samdøgur, verður 
eisini vitjað á støðum, 
sum eru viðkomandi 
fyri bindiyrkið, eitt 
nú á Seyðisfirði og í 
grannabygdum.

- Ísland er altíð 
áhugavert og for­
vitnisligt og beint 
uttan fyri Egilstaðir, 
sum liggur einari 20 
minuttir burtur, hava 
tey fingið spildurnýtt 
náttúrubað, Vök Baths, 
sum tað verður rópt.

Martin Dam Joen­
sen sigur, at hóast lítið 
higartil er kunnað um 
bindikonutúrin, er 
fyrsti bussurin longu 
fyltur við 50 fólkum, 
og tað er hann sera væl 
nøgdur við.

- Tað verður nógv 
arbeitt við ull og tógvi 
á Eysturlandinum, og 
her verður, soleiðis 
sum vit hava skilt, 
nógv bundið, sigur 
hann.

Ein nýggjur túrur í konseptinum 
hjá Smyril Line og Norrønu, 
er ein forvitnisligur 
bindikonutúrur til Íslands í mai


